
 

atha païcamo’dhyäyaù 
(rämänuja-bhäñyaù) 

 
arjuna uväca 

saànyäsaà karmaëäà kåñëa punar yogaà ca çaàsasi | 
yac chreya etayor ekaà tan me brühi suniçcitam ||1|| 

 
karmaëäà saànyäsaà jïäna-yogaà punaù karma-yogaà ca çaàsasi | etad uktaà bhavati 
dvitéye’dhyäye mumukñoù prathamaà karma-yoga eva käryaù, karma-yogena måditäntaù-
karaëa-kañäyasya jïäna-yogena ätma-darçanaà käryam iti pratipädya, punas tåtéya-
caturthayoù jïäna-yogädhikära-daçäm äpannasyäpi karma-niñöhä eva jyäyasé | sä eva jïäna-
niñöhä-nirapekñä ätma-präpty-eka-sädhanam iti karma-niñöhäà praçaàsaséti | tatraitayor 
jïäna-yoga-karma-yogayor ätma-präpti-sädhana-bhäve yad ekaà saukaryät çaighryäc ca 
çreyaù çreñöham iti suniçcitam tan me brühi ||5.1|| 
 

–o)O(o– 
 
çré-bhagavän uväca – 
 

saànyäsaù karma-yogaç ca niùçreyasa-karäv ubhau | 
tayos tu karma-saànyäsät karma-yogo viçiñyate ||2|| 

 
saànyäsaù jïäna-yogaù, karma-yogaç ca jïäna-yoga-çaktasyäpy ubhau nirapekñau 
niùçreyasa-karau | tayos tu karma-saànyäsäd jïäna-yogät karma-yoga eva viçiñyate ||5.2|| 
 

–o)O(o– 
 
kuta ity ata äha —  
 

jïeyaù sa nitya-saànyäsé yo na dveñöi na käìkñati | 
nirdvandvo hi mahä-bäho sukhaà bandhät pramucyate ||3|| 

 
yaù karma-yogé tad-antar-gatätmänubhava-tåptas tad-vyatiriktaà kim api na käìkñati, tata 
eva kim api na dveñöi, tata eva dvandva-sahaç ca | sa nitya-saànyäsé nitya-jïäna-niñöha iti 
jïeyaù | sa hi sukara-karma-yoga-niñöhatayä sukhaà bandhät pramucyate ||5.3|| 
 

–o)O(o– 
 
jïäna-yoga-karma-yogayor ätma-präpti-sädhana-bhäve’nyonya-nairapekñyam äha —  
 

säàkhya-yogau påthag bäläù pravadanti na paëòitäù | 
ekam apy ästhitaù samyag ubhayor vindate phalam ||4|| 



 
jïäna-yoga-karma-yogau phala-bhedät påthag-bhütau ye pravadanti te bälä aniñpanna-jïänäù, 
na paëòitäù, na tu kåtsna-vidaù | karma-yogo jïäna-yogam eva sädhayati | jïäna-yogas tv eka 
ätmävalokanaà sädhayatéti tayoù phala-bhedena påthaktvaà vadanto na paëòitä ity arthaù | 
ubhayor ätmävalokanaika-phalayor eka-phalatvena ekam apy ästhitas tad eva phalaà 
labhate ||5.4|| 
 

–o)O(o– 
 
etad eva vivåëoti —  
 

yat säàkhyaiù präpyate sthänaà tad yogair api gamyate | 
ekaà säàkhyaà ca yogaà ca yaù paçyati sa paçyati ||5|| 

 
säàkhyair jïäna-niñöhair yad ätmävalokana-rüpa-phalaà präpyate, tad eva karma-yoga-
niñöhair api präpyate | evam eka-phalatvena evaà vaikalpikaà säàkhayaà yogaà ca yaù 
paçyati, sa paçyati, sa eva paëòita ity arthaù ||5.5|| 
 

–o)O(o– 
 
iyän viçeña ity äha —  
 

saànyäsas tu mahäbäho duùkham äptum ayogataù | 
yoga-yukto munir brahma nacireëädhigacchati ||6|| 

 
saànyäso jïäna-yogas tv ayogataù karma-yogäd åte präptum açakyaù | yoga-yuktaù karma-
yoga-yuktaù svayam eva munir ätma-manana-çélaù sukhena karma-yogaà sädhayitvä na 
cireëa eva alpa-kälenaiva brahmädhigacchati, ätmänaà präpnoti | jïäna-yoga-yuktas tu 
mahatä duùkhena jïäna-yogaà sädhayati | duùkha-sädhyatväd duùkha-präpyatväd ätmänaà 
cireëa präpnotéty arthaù ||5.6|| 
 

–o)O(o– 
 

yoga-yukto viçuddhätmä vijitätmä jitendriyaù | 
sarva-bhütätma-bhütätmä kurvann api na lipyate ||7|| 

 
karma-yoga-yuktas tu çästréye parama-puruñärädhana-rüpe viçuddhe karmaëi vartamänaù, 
tena viçuddha-manäù | vijitätmä sväbhyaste karmaëi vyäpåta-manastvena sukhena vijita-
manäù | tata evaà jitendriyaù | kartur ätmano yäthätmyänusandhäna-niñöhatayä sarva-
bhütätma-bhütätmä | sarveñäà devädi-bhütänäm ätma-bhüta ätmä yasyäsau sarva-bhütätma-
bhütätmä | ätma-yäthätmyam anusandadhänasya hi devädénäà svasya ca ekäkära ätmä | 
devädi-bhedänäà prakåti-pariëäma-viçeña-rüpatayätmäkäratväsambhavät | prakåti-viyuktaù 
sarvatra devädi-deheñu jïänaikäkäratayä samänäkära iti nirdoñaà hi samaà brahma [Gétä 
5.19] iti anantaram eva vakñyate | sa evaàbhütaù karma kurvann apy anätmany 
ätmäbhimänena na lipyate na saàbadhyate | ato’cireëa ätmänam äpnotéty arthaù ||5.7|| 



 
–o)O(o– 

 
yataù saukaryät çaighryäc ca karma-yoga eva çreyän, atas tad-apekñitaà såëu —  
 

naiva kià cit karométi yukto manyeta tattva-vit | 
paçyaï çåëvan spåçaï jighrann açnan gacchan svapaï çvasan ||8|| 

pralapan visåjan gåhëann unmiñan nimiñann api | 
indriyäëéndriyärtheñu vartanta iti dhärayan ||9|| 

 
evam ätma-tattva-vit çroträdéni jïänendriyäëi väg-ädéni karmendriyäëi | präëäç ca svasya 
viñayeñu vartanta iti dhärayan anusandadhäno nähaà kiàcit karométi manyeta | jïänaika-
svabhävasya mama karma-mülendriya-präëa-sambandha-kåtam édåçaà kartåtvam, na 
svarüpa-prayuktam iti manyetety arthaù ||5.8 -- 5.9|| 
 

–o)O(o– 
 

brahmaëy ädhäya karmäëi saìgaà tyaktvä karoti yaù | 
lipyate na sa päpena padma-patram ivämbhasä ||10|| 

 
brahma-çabdena prakåtir ihocyate, mama yonir mahad brahma [Gétä 14.3] iti hi vakñyate | 
indriyäëäà prakåti-pariëäma-viçeña-rüpatvena indriyäkäreëa avasthitäyäà prakåtau paçyan 
såëvan [Gétä 5.8] ity-ädinokta-prakäreëa karma brahmaëy ädhäya phala-saìgaà tyaktvä 
naiva kiàcit karomi [Gétä 5.8] iti yaù karmäëi karoti | sa prakåti-saàsåñöatayä vartamäno’pi 
prakåty-ätmäbhimäna-rüpeëa sambandha-hetunä päpena na lipyate | padma-patram 
ivämbhasä, yathä padma-patram ambhasä saàspåñöam api na lipyate, tathä na lipyata ity 
arthaù ||5.10|| 
 

–o)O(o– 
 

käyena manasä buddhyä kevalair indriyair api | 
yoginaù karma kurvanti saìgaà tyaktvätma-çuddhaye ||11|| 

 
käya-mano-buddhéndriya-sädhyaà karma svargädi-phala-saìgaà tyaktvä yogina ätma-
viçuddhaye kurvanti, ätma-gata-präcéna-karma-bandhana-vinäçäya kurvantéty arthaù ||5.11|| 
 

–o)O(o– 
 

yuktaù karma-phalaà tyaktvä çäntim äpnoti naiñöhikém | 
ayuktaù käma-käreëa phale sakto nibadhyate ||12|| 

 
yukta ätma-vyatirikta-phaleñv acapala ätmaika-pravaëaù karma-phalaà tyaktvä kevalätma-
çuddhaye karmänuñöhäya naiñöhikéà çäntim äpnoti | sthiräm ätmänubhava-rüpäà nirvåtim 
äpnoti | ayukta ätma-vyatirikta-phaleñu capala ätmävalokana-vimukhaù käma-käreëa phale 
saktaù karmäëi kurvan nityaà karmabhir badhyate nitya-saàsäré bhavati | ataù phala-saìga-



rahita indriyäkäreëa pariëatäyäà prakåtau karmäëi saànyasyätmano bandha-mocanäyaiva 
karmäëi kurvétety uktaà bhavati ||5.12|| 
 

–o)O(o– 
 
atha dehäkäreëa pariëatäyäà prakåtau kartåtva-saànyäsa ucyate —  
 

sarva-karmäëi manasä saànyasyäste sukhaà vaçé | 
nava-dväre pure dehé naiva kurvan na kärayan ||13|| 

 
ätmanaù präcéna-karma-müla-deha-sambandha-prayuktam idaà karmaëäà kartåtvaà na 
svarüpa-prayuktam iti viveka-viñayeëa manasä sarväëi karmäëi nava-dväre pure saànyasya 
dehé svayaà vaçé dehädhiñöhäna-prayatnam akurvan dehenaiva kärayan sukham äste ||5.13|| 

 
–o)O(o– 

 
säkñäd ätmanaù sväbhävika-rüpam äha —  
 

na kartåtvaà na karmäëi lokasya såjati prabhuù | 
na karma-phala-saàyogaà svabhävas tu pravartate ||14|| 

 
asya deva-tiryaì-manuñya-sthävarätmanä prakåti-saàsargeëa vartamänasya lokasya devädy-
asädhäraëaà kartåtvaà tat-tad-asädhäraëäni karmäëi tat tat karma-janya-devädi-phala-
saàyogaà cäyaà prabhur akarma-vaçyaù sväbhävika-svarüpeëävasthita ätmä na såjati, 
notpädayati | kas tarhi ? svabhävas tu pravartate, svabhävaù prakåti-väsanä | anädi-käla-
pravåtta-pürva-pürva-karma-janita-devädy-äkära-prakåti-saàsarga-kåta-tat-tad-ätmäbhimäna-
janita-väsanä-kåtam édåçaà kartåtvädikaà sarvam, na svarüpa-prayuktam ity arthaù ||5.14|| 
 

–o)O(o– 
 

nädatte kasya cit päpaà na caiva sukåtaà vibhuù | 
ajïänenävåtaà jïänaà tena muhyanti jantavaù ||15|| 

 
kasyacit sva-sambandhitayä abhimatasya puträdeù päpaà duùkhaà nädatte, näpanudati, 
kasyacit pratikülatayäbhimatasya sukåtaà sukhaà ca nädatte näpanudati | yato’yaà vibhuù, 
na kväcitkaù, na devädi-dehädy-asädhäraëa-deçaù, ata eva na kasyacit sambandhé, na kasyacit 
pratikülaç ca | sarvam idaà väsanä-kåtam | evaà-svabhävasya katham iyaà viparéta-väsanä 
utpadyate ? ajïänenävåtaà jïänam, jïäna-virodhinä pürva-pürva-karmaëä sva-
phalänubhava-yogyatväyäsya jïänam ävåtaà saàkucitam | tena jïänävaraëa-rüpeëa karmaëä 
devädi-deha-saàyogas tat-tad-ätmäbhimäna-rüpa-mohaç ca jäyate | tataç ca 
tathävidhätmäbhimäna-väsanä tad-ucita-karma-väsanä ca | väsanäto viparétätmäbhimänaù 
karmärambhaç copapadyate ||5.15|| 
 

–o)O(o– 
 



sarvaà jïäna-plavenaiva våjinaà saàtariñyasi [Gétä 4.36] jïänägniù sarva-karmäëi bhasma-
sät kurute tathä [Gétä 4.37] na hi jïänena sadåçaà pavitram [Gétä 4 |38] iti pürvoktaà sva-
käle saàgamayati —  
 

jïänena tu tad ajïänaà yeñäà näçitam ätmanaù | 
teñäm ädityavaj jïänaà prakäçayati tatparam ||16|| 

 
evaà vartamäneñu sarvätmasu yeñäm ätmanäm ukta-lakñaëena ätma-yäthätmyopadeça-
janitena ätma-viñayeëa aharahar abhyäsädheyätiçayena niratiçaya-pavitreëa jïänena tad-
ajïänävaraëam anädi-käla-pravåttänanta-karma-saàçaya-rüpäjïänaà näçitaà teñäà tat 
sväbhävikaà paraà jïänaà aparimitam asaàkucitam ädityavat sarvam yathävasthitaà 
prakäçayati | teñäm iti vinañöa-jïänänäà bahutväbhidhänäd ätma-svarüpa-bahutvam — na tv 
evähaà jätu näsaà na tvaà neme [Gétä 2.12] iti upakramävagatam atra spañöataram uktam |  
na cedaà bahutvam upädhikåtaà vinañöa-jïänänäm upädhi-gandhäbhävät | teñäm ädityavaj 
jïänam iti vyatireka-nirdeçät jïänasya svarüpänubandhitvam uktam äditya-dåñöantena ca 
jïätå-jïänayoù prabhä-prabhävator ivävasthänaà ca | tata eva saàsära-daçäyäà jïänasya 
karmaëä saàkocaù mokña-daçäyäà vikäsaç copapannaù ||5.16|| 

 
–o)O(o– 

 
tad-buddhayas tad-ätmänas tan-niñöhäs tat-paräyaëäù | 

gacchanty apunar-ävåttià jïäna-nirdhüta-kalmañäù ||17|| 
 
tad-buddhayas tathä-vidhätma-darçanädhyavasäyäù, tad-ätmänas tad-viñaya-manasaù, tan-
niñöhäs tad-abhyäsa-niratäù, tat-paräyaëäs tad eva param ayanaà yeñäà te | evam 
abhyasyamänena jïänena nirdhüta-präcéna-kalmañäs tathä-vidham ätmänam apunar-ävåttià 
gacchanti | yad-avasthäd ätmanaù punar-ävåttiù na vidyate sa ätmä apunar-ävåttiù, svena 
rüpeëävasthitaù | tam ätmänaà gacchantéty arthaù ||5.17|| 
 

–o)O(o– 
 

vidyä-vinaya-saàpanne brähmaëe gavi hastini | 
çuni caiva çvapäke ca paëòitäù sama-darçinaù ||18|| 

 
vidyä-vinaya-saàpanne brähmaëo go-hasti-çvapacädiñu atyanta-viñamäkäratayä 
pratéyamäneñu cätmasu paëòitä ätma-yäthätmya-vido jïänaikäkäratayä sarvatra sama-
darçinaù | viñamäkäras tu prakåter nätmanaù | ätmä tu sarvatra jïänaikäkäratayä sama iti 
paçyantéty arthaù ||5.18|| 

–o)O(o– 
 

ihaiva tair jitaù sargo yeñäà sämye sthitaà manaù | 
nirdoñaà hi samaà brahma tasmäd brahmaëi te sthitäù ||19|| 

 
ihaiva sädhanänuñöhäna-daçäyäm eva taiù sargo jitaù saàsäro jitaù | yeñäm ukta-rétyä sarveñv 
ätmasu sämye sthitaà manaù | nirdoñaà hi samaà brahma prakåti-saàsarga-doña-



viyuktatayä samam ätma-vastu hi brahma | ätma-sämye sthitäç ced brahmaëi sthitä eva te | 
brahmaëi sthitir eva hi saàsära-jayaù | ätmasu jïänaikäkäratayä sämyam eva anusandadhänä 
muktä eva ity arthaù ||5.19|| 
 

–o)O(o– 
 
yena prakäreëävasthitasya karma-yoginaù sama-darçana-rüpo jïäna-vipäko bhavati, taà 
prakäram upadiçati —  
 

na prahåñyet priyaà präpya nodvijet präpya cäpriyam | 
sthira-buddhir asaàmüòho brahmavid brahmaëi sthitaù ||20|| 

 
yädåça-deha-sthasya yad-avasthasya präcéna-karma-väsanayä yat priyaà yac cäpriyaà tad 
ubhayaà präpya harñodvegau na kuryät | katham ? sthira-buddhiù sthire ätmani buddhir 
yasya sa sthira-buddhiù | asaàmüòhaù -- asthireëa çaréreëa sthiram ätmänam ekékåtya mohaù 
saàmohas tad-rahitaù | tat ca katham ? brahma-vid brahmaëi sthitaù | upadeçena brahma-vit 
san tasmin brahmaëy abhyäsa-yuktaù | etad uktaà bhavati -- tattva-vidäm upadeçena ätma-
yäthätmya-vid bhütvä tatraiva yatamäno dehäbhimänaà parityajya sthira-rüpätmävalokana-
priyänubhave vyavasthito’sthire präkåta-priyäpriye präpya.harñodvegau na kuryäd iti ||5.20|| 
 

–o)O(o– 
 

bähya-sparçeñv asaktätmä vindaty ätmani yat sukham | 
sa brahma-yoga-yuktätmä sukham akñayam açnute ||21|| 

 
evam uktena prakäreëa bähya-sparçeñv ätma-vyatirikta-viñayänubhäveñv asakta-manä 
antarätmany eva yaù sukhaà vindati labhate sa prakåty-abhyäsaà vihäya brahma-yoga-
yuktätmä brahmäbhyäsa-yukta-manä brahmänubhava-rüpam akñayaà sukhaà präpnoti 
||5.21|| 
 

–o)O(o– 
 
präkåtasya bhogasya sutyajatäm äha —  
 

ye hi saàsparçajä bhogä duùkha-yonaya eva te | 
ädy-anta-vantaù kaunteya na teñu ramate budhaù ||22|| 

 
viñayendriya-sparçajä ye bhogäù, duùkha-yonayas te duùkhodarkä ädy-anta-vanto’lpa-käla-
vartino hi upalabhyante | na teñu tad-yäthätmya-vid ramate ||5.22|| 
 

–o)O(o– 
 

çaknotéhaiva yaù soòhuà präk çaréra-vimokñaëät | 
käma-krodhodbhavaà vegaà sa yuktaù sa sukhé naraù ||23|| 

 



çaréra-vimokñaëät präg ihaiva sädhanänuñöhäna-daçäyäm eva ätmänubhava-prétyä käma-
krodhodbhavaà vegaà soòhuà niroddhuà yaù çaknoti sa yukta ätmänubhaväyärhaù | 
çaréra-mokñaëottara-kälam ätmänubhava-sukhaù saàpatsyate ||5.23|| 
 

–o)O(o– 
 
 

yo’ntaù-sukho’ntarärämas tathäntar-jyotir eva yaù | 
sa yogé brahma-nirväëaà brahma-bhüto’dhigacchati ||24|| 

 
yo bähya-viñayänubhavaà sarvaà vihäya antaù-sukha ätmänubhavaika-sukho’ntaräräma 
ätmaikädhénaù sva-guëair ätmaiva sukha-vardhako yasya sa tathoktaù, tathä antar-jyotir 
ätmaika-jïäno yo vartate, sa brahma-bhüto yogé brahma-nirväëam ätmänubhava-sukhaà 
präpnoti ||5.24|| 
 

–o)O(o– 
 

labhante brahma-nirväëam åñayaù kñéëa-kalmañäù | 
chinna-dvaidhä yatätmänaù sarva-bhüta-hite ratäù ||25|| 

 
china-dvaidhäù — çétoñëädi-dvandvair vimuktäù | yatätmäna — ätmany eva niyamita-
manasaù | sarva-bhüta-hite ratäù — ätmavat sarveñäà bhütänäà hiteñu niratäù | åñayaù — 
drañöara  ätmävalokana-parä ye evaàbhütäs te kñéëäçeñätma-präpti-virodhi-kalmañä brahma-
nirväëaà labhante ||5.25|| 
 

–o)O(o– 
 
ukta-guëänäà brahmätyanta-sulabham ity äha —  
 

käma-krodha-viyuktänäà yaténäà yata-cetasäm | 
abhito brahma-nirväëaà vartate viditätmanäm ||26|| 

 
käma-krodha-viyuktänäà yaténäà yatana-çélänäà yata-cetasäà niyamita-manasäà 
vijitätmanäà vijita-manasäà brahma-nirväëam abhito vartate | evaà-bhütänäà hasta-sthaà 
brahma-nirväëam ity arthaù ||5.26|| 
 

–o)O(o– 
 
uktaà karma-yogaà sva-lakñya-bhüta-yoga-çiraskam upasaàharati —  
 

sparçän kåtvä bahir bähyäàç cakñuç caiväntare bhruvoù | 
präëäpänau samau kåtvä näsäbhyantara-cäriëau ||27|| 
yatendriya-mano-buddhir munir mokña-paräyaëaù | 

vigatecchä-bhaya-krodho yaù sadä mukta eva saù ||28|| 
 



bähyän viñaya-sparçän bahiù kåtvä bähyendriya-vyäpäraà sarvam upasaàhåtya yoga-
yogyäsane åju-käya upaviçya cakñur bhruvor antare näsägre vinyasya näsäbhyantara-cäriëau 
präëäpänau samau kåtvä ucchaväsa-niùçväsau sama-gaté kåtvä ätmävalokanäd anyatra 
pravåtty-anarhendriya-mano-buddhis tata eva vigatecchä-bhaya-krodho mokña-paräyaëo 
mokñaika-prayojano munir ätmävalokana-çélo yaù sadä mukta eva | sädhya-daçäyäm iva 
sädhana-daçäyäm api mukta eva sa ity arthaù ||5.27 -- 5.28|| 
 

 – o)O(o –  
 
uktasya nitya-naimittika-karmeti kartavyatäkasya karma-yogasya yoga-çiraskasya suçakatäm 
äha —  
 

bhoktäraà yajïa-tapasäà sarva-loka-maheçvaram | 
suhådaà sarva-bhütänäà jïätvä mäà çäntim åcchati ||29|| 

 
yajïa-tapasäà bhoktäraà sarva-loka-maheçvaraà sarva-bhütänäà suhådaà mäà jïätvä 
çäntim åcchati karma-yoga-karaëa eva sukham åcchati | sarva-loka-maheçvaraà sarveñäà 
lokeçvaräëäm apéçvaram tam éçvaräëäà paramaà maheçvaram [ÇvetU 6.7] iti hi çrüyate | 
mäà sarva-loka-maheçvaraà sarva-suhådaà jïätvä mad-ärädhana-rüpaù karma-yoga iti 
sukhena tatra pravartata ity arthaù | suhådäm ärädhanäya sarve pravartante ||5.29|| 
 

iti çrémad-rämänuja-viracite çrémad-gétä-bhäñye karma-saànyäsa-yogo näma 
païcamo’dhyäyaù ||5|| 

 


	atha païcamo’dhyäyaù

